
Issia Bununtuza tu tastulumag

Maku-aq tu bunun a Bununtuza kun a? Na asa ata tu sagaal tu mopa ta
gan a ka Bununtuza kun. Ma-ag a Bununtuza kun a uka ingtuun a maszang
duma sidug tu tangus ang a talmenduu in tu bananaz siin talbino-az in tu
binano-az mapakaduu ka tudiip in mapasiza minpakatuszang; ni-i ka
Bununtuza mopa ta, ma-aq gabas a Bununtuza ka na lusga ang a uvaz-
aznanaz nait mas-angantau ganpaat in a gamisan a issiza in i kamamastaan
madaing a gqamisan tu uvaz-azno-az pin-uni issia ta tu binano-az.

Sia tamatina ka kadangaz kilim i issia uvaz-aznanaz ta tu na
minpakatuszangan, mopa madia sia Bununtuza ka samu ka, ni-i ka uvaz-
aznanaz pakan-anakun pakilim i biaq is lusga in mapalasamu, madia in lopa
ko ka mapalasamu ki pakan-anak in mapasagaal mapakaduu, mopa
minpakatuszang in.

Ma-aqg gabas a papia ka sia binano-az a masitugas, mopa tupa tu
madedaz dau malka-uni bananaz is madengaz a binano-az. Heza sia
Bununtuza ka sepuk i ituduma bunun tu uvaz-azno-az a papadangi-un i itu-
anak-anak tu uvaz-aznanaz ta minpakatuszang is madaing in a uvaz-aznanaz

a; Heza amin a tupa-un tu luslusun, ma-ag is mataz a tugasnanaz a luslusun

a issia ta binano-az pin-uni issia nobananaz tu binano-az; heza amin a tupa-
un tu mapalabaas, mopa ti tu, siza sia duma bananaz i issia ta tu tes-aanno-
az, ma-ag is madaing in amin sia tes-anno-az ta ka tes-annanaz a, sibaas siza
Ki issia minmavala in ta tu uvaz-azno-az pin-uni issia uvaz-aznanaz istaa tu
binano-an; ni-i ka Bununtuza sinalumagq i bananaz, sia amin Binano-az a
siza-un i bananaz; ni-i sia Bununtuza ka binano-az magtu mintemilumaq,
nanu tu mesigabas sia bananaz a min-u-uni temilumag.

Ma-ag sia Bununtuza ka ispatingangaan i uvaz-az a kamamavevi salaz,
ma-ag is tossus-an ang tosbananaz tu uvaz-az a ispatinahaan issia
gudasnanaz tu ngaan matingaan; ma-ag is tossus-an ang tosbinano-az tu
uvaz-az a ispatinahaan issia qudasno-az tu ngaan matingaan, ma-aqg is
tossuqgna in a, altupa tu tosbananaz tosbinano-az a ispatinahaan in issia tama
tu tes-aannanaz tes-aanno-az matingaan, ma-ag is uka in a na patinada-an
matingaan a ispatisuqis in i issia tina ulumaqun tu tesis-aan matingaan, ni-i

tu gamgamun matingaan. Mopa ta sia Bununtuza ka ispatingangaan.

